
Vendim i Këshillit të Mediave të Shkruara të Kosovës ndaj 

ankesës së Agjencionit për Financim në Kosovë kundër 

portalit FrontOnline   

 

 

Këshilli i Mediave të Shkruara të Kosovës në mbledhjen e 

tij të mbajtur më 5 nëntor 2019, shqyrtoi ankesën e 

Agjencionit për Financim në Kosovë kundër portalit 

FrontOnline  lidhur me artikullin “AFK Agjencioni i Fajdeve 

të Kosovës” të botuar më 10 shtator 2019, dhe mori këtë: 

 

 

 

 

 

 

                      V E N D I M  

  

 

 

- Ankesa nuk miratohet.  

 

 

 

 



 

 

 

A R S Y E T I M I 

 

Ankuesi pretendon që media ka publikuar një shkrim me të 

cilin nuk e ka treguar të vërtetën dhe se përmes shkrimit 

është shpif në drejtim të institucionit sidomos në titullin 

e vendosur nga portali. “Agjencioni i Fajdeve të Kosovës” 

është titulli për të cilin pretendohet se media nuk ka 

raportuar të vërtetën dhe duke mos prezantuar asnjë fakt në 

pretendimin e saj, se kinse agjencioni merret me fajde. Po 

ashtu pjesë e ankesës është edhe përdorimi dhe shpërndarja 

e fotos së zyrave dhe logos së institucionit pa ndonjë 

autorizim. Dy këto pretendime janë të përshkruara në 

kapitullin II Raportimi i së vërtetës pikat 4, 5 dhe 6. 

 

Lajmi është shkruar në portal dhe objekt i kësaj ankese 

është teksti i shkruar, e që rrjedhimisht ankesa është e 

lejueshme për trajtim dhe e afatshme. 

 

KMShK pasi shqyrtoi ankesën dhe lexoi artikullin vendosi se 

ankesa nuk miratohet. Në artikull, KMShK nuk gjen se ka 

shkelje dhe shpifje meqë janë përmend çmimoret e 

prezantuara publikisht nga ankuesi. Në anën tjetër 

prezantimi i fotografisë së objekteve të ankuesit, nuk 

është në kundërshtim me Kodin e Mediave dhe ligjet në 

Kosovë, meqë shkrimi në brendësi të tij bënë fjalë për 

ankuesin dhe se hapësirat publike nuk kanë ndonjë ndalesë 

për publikim, përjashto rastet kur janë të shënjuara me 

shenja të dallueshme se nuk duhet të fotografohen.  

 

KMShK diskutoi lidhur me përdorimimin e fjalës “fajde” në 

titull të artikullit të lartëpërmendur dhe gjeti se nga 

përmbajtja e artikullit bëhet fjalë për tarifa të kamatave 

të lejuara nga BQK, mirëpo media në menyrë simbolike e ka 

përdorë këtë shprehje për të paraqitur pakënaqësinë  e 

përgjithshme të klientëve për kamatat tejet të larta të 

cilat mund të gjeneden vetëm në mesin e fajdexhinjëve të 

vërtetë. 

 

 

Andaj, bazuar në atë që u tha më lartë, KMShK vendosi si në 

dispozitiv të këtij vendimi.  

 

 

Këshilli i Mediave të Shkruara të Kosovës 


